
জন্মখণ্ড
৪৫



জখন গিয়াস্তা সকল সংবাদ শুনিল।

ভারে ভারে খুটা খরি উঠাইবার নাগিল॥

মএনা বলে হায় বিধি মোর করমের ফল॥৫৮০

পাচ নোটা গঙ্গার জলে রাজাক ছিনান করাইল।

ধৌত বস্ত্র রাজাক পরিধান করাইল॥











ছোট হইতে জান তোরা চান্দ সদাগর।

কি জোয়াব দেয় আমার বরাবর॥

আগ দুয়ারে সদাগর পসার খেলায়।

খেরকির দুয়ার দিয়া প্রনাম যোগায়॥

কেনে কেনে জ্ঞাস্তা সকল আইলা কি কারন॥

সাত দিন নও রাইত ময়না অনলের ভিতর।

তবু পোড়া নাই যায় ময়না সুন্দর॥

ঐ ময়না পাইয়াছে গোরকনাথের বর।

আনলত পোড়া না যায় জ্বলত না হয় তল॥

তিন ভূবন টলিয়া গেল না যায় যমের ঘর।

তাক মারিবার চাও জ্ঞাস্তা সকল॥

বাওয়ান্ন কুটি কোচড়া পাকাও তেপথিত বসিয়া।

বাইস মোন পলান নেও সাইঙ্গ করিয়া॥

হুলিয়া গুতিয়া নেও বাহের করিয়া।

বাইস মোন পাসান দেও বুকত বান্ধিয়া॥

আঙ্গরার সমতে ময়নাক দেও বোল ভাসাইয়া।

ছিনান করিয়া যাও মহলত লাগিয়া॥

ঐ কথা সুনিয়া জ্ঞাস্তা না থাকিল রৈয়া।

বাইস মোন পাসান লৈল সাইঙ্গ করিয়া॥

ময়নামতিক বাহির করিল হুলিয়া গুতিয়া।

বাইস মোন পাসান দিল বুকত বান্ধিয়া॥

আঙ্গরার সামিল ময়নাক দিল ভাসাইয়া।

ছিনান করিয়া জ্ঞাস্তা গেল চলিয়া॥

